SARS E KGAOLETSA MOQEQEKO O BELAELWANG E LE WA
DITHETHEFATSI MANE BOEMAKEPENG BA DURBAN LETSHOLONG LE
IKGETHANG LA KA MATJEKE

eThekwini, 6 Phuptjane — Ditshebeletso tsa Lekgetho tsa Afrika Borwa (SARS) di
kgaoleditse dithoto tseo ho belaelwang hore di na le dithethefatsi tse seng molaong
ka nako ya letsholo le neng le tobile Boemakepe ba Durban ka matjeke a Mogebelo.

Dithoto tsena di ile tsa hiwauwa ka nako eo ho neng ho hlahlojwa disebediswa tsa ho
tiheka mekoti e meholo tse neng di tswa Amerika Borwa. Ho latela mekgwa ya ho
sheba tse ka bakang kotsi le e meng ya ho profaelwa, bahlanka ba SARS ba Bolaodi
ba Meedi bai le ba emisa le ho hlahloba mogeqgeko ona.

Dintja tse fofonelang tsa SARS di ile tsa hlokomela diphasela tse belaetsang tse neng
di patilwe dikgofung tse pedi. Ditshebeletso tsa Sepolesa sa Afrika Borwa (SAPS) di
ile tsa sireletsa sebaka sena, mme ka mora moo, ha ntshuwa diphasela tsena tse
kang ditena tse kgolo tse 90 tsa khokheine. Diteko tsa pele tse entsweng ka
tshebediso ya sefuputsi se kukehang sa dithethefatsi di supa hore sena ke khokheine.

Moqgeqgeko ona o kgaoleditsweng ke katoloso ya matsapa a SARS a ho nonyetsa
kgwebisano e seng molaong le ho mokolwa ho phatlalla le meedi. Tsena di hapilwe
mme di fetiseditswe ho SAPS hore ho tle ho etswe manollo e nngwe ya forensiki
mmoho le diphuputso tsa bonokwane. Dintlha tse mabapi le boima, boleng, botso,
mmoho le moo tsena di neng di leba teng di tla tiswa hang feela ha diteko tsa
laboratori di phethetswe.

Khomeshenara ya SARS Ngaka Johnstone Makhubu o boletse hore kgaoletso ya
kajeno e bontsha tsepamo e mawala ya SARS e mabapi le ho ntlafatsa phethahatso
ya bolaodi ba meedi madibohong ohle mmoho le ho nonyetsa kgwebisano e seng
molaong. “Ka matsholo a tataiswang ke tsa mautlwela, SARS e tobile megegeko e ka
ba bakang kotsi e kgolo mme sena se sitisa ho mokolwa madibohong mmoho le phallo
e seng molaong ya ditjhelete e leng tse hoholang ikhonomi ya lehae le ho nyatsa
kgwebisano e ikobelang molao® ho rialo Ngaka Makhubu.

Letsholo lena le boela le totobatsa kgahlamelo ya matsapa a SARS a sejwalejwale.
Botsedi hodima mekgwatshebetso e tswetseng pele ya ho profaela dithoto, ka
tshebediso ya thekhnoloji e sa hlokeng ho phenywa ha dithoto, mmoho le tshebediso
ya thekhnolji ya hlahlobo ya dithoto ntle le ho di phenya, le tshebediso ya deitha ho
bona tse ka bakang kotsi di thusa hore ho be le nepahalo ho tse mabapi le ho fumanwa
ha dithoto tse seng molaong. Bokgoni bona bo ntlafatsa tshebetso ya bolaodi ba
meedi ka ho dumella SARS ho supa le ho kgaoletsa dithoto tse ka bakang kotsi ntle
le ho nonyetsa kgwebisano e molaong, mme sena se tshehetse diketsahalo tsa
ikhonomi ha ka lehlakoreng le leng ho ntse ho phethahatswa boikobelo ba molao, ho
rialo Makhubu.

SARS e tswela pele ho aha tikoloho ya bolaodi ba meedi e momahaneng le e kgonang
ho arabela ka tshebediso ya diketso tse hokahaneng ka mekga ya phethahatso ya
molao mmoho le bakgathatenma ba madiboho. Tsela ena e ntlafatsa botsamaisi ba
madiboho, e ntlafatsa tshebetso e phethahetseng mme e nnetefatsa hore Afrika
Borwa e dula e le sebaka sa bohlokwa sa tsa kgwebisano le hore tsohle di dula di



sireletsehile ha ka lehlakoreng le leng ho ntse ho bebofatswa phallo e thellang ya
dithoto tse molaong.

Ngaka Makhubu o tlatsitse ka hore, “SARS e tla tswela pele ho nonyetsa kgwebisano
e seng molaong. Bolaodi ba rona ba meedi ba sejwalejwale bo re dumella ho tobana
le dithoto tse ka bakang kotsi e kgolo ha re ntse re bebofatsa kgwebisano e ikobelang
molao. Letsholo lena le bontsha ka moo re kgutlisang botshepehi ba tikoloho ya rona
ya bolaodi ba meedi ka teng le ho sebetsa mmoho le bophethahatsi ba molao ho
nonyetsa marangrang a bonokwane. Boemakepe ba Durban bo dutse e le ba
bohlokwahadi ho tsa kgwebisano, mme SARS e tla tswela pele ho ntlafatsa
phethahatso ya molao ka tsela e ntlafaditsweng ya ho profaelwa ha dithoto, dihlahlobo
tse etswang ka thuso ya thekhnoloji, mmoho le tshebedisano ya mekga e mengata.”

Khomeshenara o thoholeditse sehlopha sa Bolaodi ba Meedi mmoho le mekga e
meng ya phethahatso ya molao ka mosebetsi ona o babatsehang. O boletse hore
Afrika Borwa e feela e leboha matsapa a bona a ho dula ba fadimehile”.

SARS e ipiletsa ho ba romellang dithoto ka hare le ka ntle ho naha, basebetsi ba tsa
dilojistiki ho nka boikobelo e le ntho ya bohlokwa, e kgothaletsang maiteko a kopanelo
le ho hlokomela hore ho dula ho na le tshireletso ya kgwebisano le botshepehi.

Ho fumana lesedi le fetang lena, ka kopo ikopanye le SARSMedia@sars.gov.za.

